
 Асли ҫук ҫӑкӑртан 

 

Халӑх ӗмӗр ҫапла шухӑшлать: 

Ҫӗр ҫинче асли ҫук ҫӑкӑртан. 

Ял ӗҫченӗ хирте тар тӑкать 

Уншӑн чунӗ ҫунать ун ялан. 

 

Тус-тӑваннӑм, ҫакна эс ан ман: 

Ҫӗр ҫинче асли ҫук ҫӑкӑртан. 

Пуҫ тайса хисепле эс ӑна, 

Вӑй та пурӑҫ парать вӑл сана. 

 

Ҫӑкӑр вӑл – ҫӗр аннемӗр парни, 

Вӑл пулсан – эпир вӑйлӑ, пуян. 

Ӗҫлӗ халӑх ӑна хаклани 

Ӗмӗртен вӑл пырать, авалтан. 

 

Ачаран пултӑр пирӗн асра:  

Тӗпретме юрамасть ҫӑкӑра. 

 

Пирӗн пурнӑҫ хӑвачӗ унта, 

Унӑн ячӗ ялан чи малта. 

